
Аннотация: Мазкур мақолада бугунги глобаллашув жараёнига хос 

талабаларнинг  ижодий  фикрлаш жараёнини  ривожлантиришнинг  
психологик   асослари  ёритилган. 

Бугунги  кунга келиб ҳар қайси замонавий давлатнинг ижтимоий-
иқтисодий ривожланиши биринчи  навбатда  илмий-техникавий  тараққиётга, 
бу соҳадаги илғор ўзгаришлар эса аввало, мутахассис  кадрлар  ижодий  
қобилиятлари даражасига боғлиқ эканлиги туфайли тафаккур  креативлигини 
ривожлантиришнинг амалий имкониятларини  аниқлаш, бу мақсадга  хизмат 
қилувчи самарадор педагогик-психологик технологияларни  ишлаб  чиқиш  
масаласига педагогика фанидаги долзарб  муаммолардан бири  сифатида 
қаралмоқда.  ХХ  асрнинг  50-йилларида  инглиз-америка  психологларининг  
изланишларида креативлик  деб  номланадиган  (сreatio  -   лотинча  
«яратиш»)  алоҳида қобилиятларни ўрганиш  катта  кўламда қизиқиш 
уйғотмоқда.    
    Ижодий компонент ўқитувчининг инновацион фаолиятга бўлган 
муносабатини амалиётда мавжуд бўлган тайёр шаклларнинг комбинацияси 
сифатида эмас, балки трансформация, ўзгариш (ўз индивидуаллиги ва 
талабалар гуруҳининг хусусиятларига мувофиқ янги мураккаб синтезларда 
ривожланиш) сифатида ўз ичига олади. шунингдек, илмий акс эттиришнинг 
мавжудлиги. Шунингдек, у касбий фаолиятни амалга оширишнинг янги 
усуллари ва воситаларини излаш хусусиятлари ва шартлари, янги нарсаларни 
идрок этишга тайёрлик ва янги нарсаларни яратиш зарурати тўғрисида билим 
ва ғоялар мавжудлигини назарда тутади. 

Креативликни алоҳида  ўрганишга  анъанавий  интеллект  тестлари  
билан  муаммоли  вазиятни муваффақиятли  ечими  орасида  алоқанинг  
мавжуд  эмаслиги  ҳақидаги маълумотларнинг аниқланиши туртки бўлди. 
Эътироф этилишича,   креативлик маълум  масаланинг ечимини  топишдаги 
ахборотларни тез суръатда фойдаланиш қобилиятига боғлиқ. Бу  қобилиятни  
креативлик  деб  атадилар  ва  уни  интеллектга  боғлиқ бўлмаган  ҳолатда  -   
индивиднинг  янги  тушунчалар  яратувчи  ва шакллантирувчи янги  
малакалари  сифатида ўргандилар.    

Юксак ижодий  қобилиятлар  қандайдир  ягона  ва хатто,   бир  неча  
омилнинг  эмас, балки  педагогик-психологик шарт-шароитларнинг  
каттагина комплекси  маҳсулидир.   Бироқ ушбу  инкор  этиш  қийин  бўлган 
мулоҳазани  эътироф  қилиш,  биринчидан, креативликни ривожлантирувчи  
бир  қатор  омилларни сунъий  ҳосил  қилишнинг  иложи  йўқ,  дегани эмас, 
иккинчидан,  психик  тараққиётнинг компенсация қонунига кўра, муайян 
омилнинг  етишмаётган  таъсири  бошқа  омиллар  билан  муайян даражада 
қопланиши  мумкинлиги  эҳтимолдан  холи  эмас.     

 Тўгарак  иши  ҳар  қандай йўналишда  амалга  оширилаётган  
бўлишидан  қатъий  назар  махсус уюштирилган  педагогик-психологик  
жараёндан  ташкил топишини  эътиборга  олсак,   ушбу  далил  хам  ижодий  
тафаккур мақсадли  фаол  ташқи  таъсир  ҳисобига  ривожлантирилиши 
мумкинлигига  ишонтиради.   Қўшимча  таълим  муассасаларида 
шуғулланаётган  мактабгача  ёшдаги  болалар  ўзларининг боғчадаги  
тенгдошларидан  креативлик  кўрсаткичлари  (айниқса ўз  фаолияти  
маҳсулларини  такомиллаштириш,   уларнинг  деталларини  синчковлик  
билан  тайёрлаш  қобилияти)  бўйича  юқори натижага  эга  экани  хам  ушбу  
ишончни  қўллаб  қувватлайди.   

   Эътиборлиси  шундаки,   вербал  ва  новербал  креативлик  соҳасидаги  
тўгараклар  ишида  қатнашадиган  ва  қатнашмайдиган тенгдошлараро  
тафовут  ўрта  ва  юқори  синфларда  ҳам  сақланиб қолади.   Хақиқатдан  ҳам   
махсус  тадқиқотлар ўқитувчилар  ва  ота-оналар  томонидан  боланинг  ўқув  
фанларидан ташқарига  чиқувчи  қизиқишларини қўллаб  қувватлаши  
улардаги креативлик  салоҳияти  юзага  чиқишига  ёрдам  беришини 
кўрсатмоқда.   Албатта,  одамнинг  ирсий  ва  психофизиологик  
захираларига боғлиқ  равишда  махсус  ривожлантирувчи  машғулотлар  
самараси индивидуал  тафовутларга  эга  бўлиши  табиий.   Аммо  машқ  ва 
машғулотлар  ҳар  хил  одамларга  турли  даражадаги  ўзгаришларга олиб  
келиши  ҳақидаги  мулоҳазани  улар  кимнингдир кўрсаткичларига  умуман  
таъсир  кўрсатмайди,   деган  ҳукмга тенглаштириш,   бунга асос  қилиб  
олиш  мантиқсиздир.  Умуман,   креативликни  мақсадга  йўналтирилган  
махсус ташкил  этилган  шарт-шароитлар  орқали  ривожлантириш 
имконияти  юзасидан  фанда  шаклланган  қарашларнинг  қисқача тахлили  
асосида  шундай  умумий  хулосага  келиш  мумкин:  ижодий  фикрлаш  
қобилияти  мураккаб  ва  кўп  омиллар  таъсирини акс  эттирувчи  генезисга  
эгалиги  ва  шу  сабабли  уни  оддий  иш- харакат  кўникмаси  каби  ҳосил  
қилиб  бўлмаслигини  таъкидловчи мутахассисларнинг  шубҳалари  асосли  
эканини  тан  олиш баробарида  дастурий  режалар  асосида  уюштирилган,   
муайян назарий  тасаввурларга  асосланган  педагогик-психологик  чора 
тадбирлар  креативликнинг  бошланғич  даражасини  маълум индивидуал  
чегараларгача  ошириши  мумкинлигига  ишониш кераклигини  касб  ва  
фуқаролиги  талаб  қилишини таъкидлаш  зарур.  

Замонавий фан имкониятлари ижодкорлик табиатининг мавжуд 
далиллар ва саволларни тўлиқ қониқтирадиган универсал тушунтириш 
имкониятига эга эмас.   

1. Креативлик – буинсоннинг бутун 
ҳаётидавомидагисифатларимажмуидир.  

2. Креативлик – бу инсоннинг ўзига топширилган муайян топшириқ ва 
вазифаларни бажариш усулидир.   

3. Креативлик – бу интеллект (ақл) нинг махсулидир.   
4. Креативлик – буинсонга худо томонидан берилган қобилият,  

кашфиётлардир.  
5. Креативлик – буижодий фаолиятдир.   
6. Креативлик – бу ижодкор инсонларнинг маънавий-ахлоқий ва 

ижтимоий адаптацияланишидир.  
7. Креативлик – бу маданият билан узвий боғлиқ бўлган категориядир.   

Юқоридаги фикрларни умумлаштирган ҳолда креативлик – шахсни 
ривожлантирувчи категория сифатида инсон маънавиятининг ажралмас 
қисми бўлиб,  шахсни ўз-ўзини ривожлантириш омили,  
шахсийжонбозликнингасоси,  шахс эга бўлган билимларнинг кўп қиррали 
эканлигида эмас,  балки янги ғояларга интилишда ва ўрнатилган 
стереотипларни янгилик яратиш жараёнини ислоҳ қилиш ва ўзгартиришда,  
ҳаётий муаммоларни ечиш жараёнида кутилмаган ва ноодатий қарорлар 
чиқаришда намоён бўлади,  деган хулосага келдик.  Ўқитувчининг 
креативлик фаолияти даставвал педагогик махорат билан боғлиқ.  

Маълумки, касбий тажриба билим, кўникма ва малакаларнинг 
интеграцияси сифатида акс этади. Бироқ, касбий-ижоий фаолият 
кўникмаларининг ўзлаштирилиши нафақат амалий кўникма ва 
малакаларнинг интеграцияси, мутахассис сифатида фаолиятни самарали 
ташкил этиш усул ва воситаларини ишлаб чиқишни эмас, шу билан бирга 
касбий ижодкорлик методологиясиданхабардор бўлиш, ижодий тафаккурни 
ривожлантириш ва креатив характерга эга шахсий сифатларининг етарли. 

 Ижодкорлик ахборотни ёдда сақлаш ва фактларни йиғишга 
асосланганлиги туфайли анъанавий таълим системаси ҳар доим ҳам 
шахснинг,  хусусан талабанинг креативлик қобилиятини ривожлантиришга 
қодир эмас.  Кундалик ҳаёт тарзи кўпинча шахснинг креатив 
хусусиятларининг пасайишига сабаб бўлади.  Шу туфайли,  креатив 
қобилиятларнинг ривожланишида фақат махсус ташкил қилинган муҳит 
бўлиши лозим.  Келажакда ижодий қобилиятлардан фойдаланиш учун 
таълим жараёнига махсус топшириқларни киритиш зарур.  Ҳар бир 
талабадаги креативликнинг ривожланиши индивидуал ҳисобланади.       
Ижодкорлик ривожланишининг системалилик омили таълимнинг 
ижтимоийлашуви бўлиб ҳисобланади.  Креативликнинг дастлабки 
кўринишлари ҳар бир инсонга хос.  Талабада креативликнинг ривожланиши 

учун психологик босимлардан озод қилиб,  ижобий туртки бериш лозим.  
 Хулоса қилиб айтганда,  креатив фикрлашни ривожлантириш  
технологияси таълим жараёни самарадорлигини орттиради ҳамда 
талабаларнинг илмий ижодий фаолиятига кенг имкониятлар яратади. 

Замонавий таълимнинг олидаги муҳим вазифа ўқитиш сифати ва 
самарадорлигини ошириш, талабаларнинг ўқув фаоллигини таъминлашдан 
иборат. Шу сабабли бугунги кунда ўқитиш жараёнида таълим 
технологияларининг турли кўринишлари ҳамда интерфаол таълим 
методлари, кейс-стади ва яна бошқа турдаги таълим методлари кенг 
қўлланилмоқда. Улар талабаларда предметни ўзлаштиришга бўлган 
қизиқишни, амалий кўникмаларни, вазиятни таҳлил қилиш ва тўғри қарор 
қабул қилишга нисбатан ижодий ёндашиш малакаларини ривожлантиради, 
турли муаммоли вазиятлар ва уларни ҳал қилиш асосида улар томонидан 
билимларнинг фаол ўзлаштирилиши учун имконият яратади.   

